
Шайманова Ж.

Жеңіс тұғырында – жерлестеріміз
     Ақтау қаласында бокстан қазақтың тұңғыш спорт шебері, ел боксының негізін салушылардың бірі Шоқыр Бөлтекұлын еске түсіруге арналған Ү халықаралық турнир мәресіне жетті.

     Халықаралық турнирде командалық есепте Астана қаласының боксшылары жақсы көрсеткішке қол жеткізді. Қазақстанның еңбек сіңірген жаттықтырушысы Владимир Камашов аға бапкер ретінде өз шәкірттерін айтулы жарысқа жақсылап дайындалғанын көрсетті. Бұл  орайда қалалық бокс федерациясының жаттықтырушы-кеңесшісі болып жүрген мәскеулік маман Василий Филимонов, астаналық бапкерлер Мұрат Мұстафин, Марат Елеусінов және Марат Манашев сынды жаттықтырушылардың еңбегі де өлшеусіз болғаны айқын.
     Ал енді боксшылардың  нәтижелерін айтар болсақ, 69 келіде сынға түскен Бақытжан Қожабеков халықаралық турнирдің чемпионы атанды. Бір айтарлығы, Бақытжан бұл турнирде биыл Қазақстан біріншілігінде өзін ұтып кеткен М. Өмірзақовты тізе бүктірді. Ал финалда Өзбекстан құрамасының мүшесі Бекзод Юлдашевті ұтты. Ақтық сынға шыққан Азат Махметов /52кг./ күміс жүлдегер атанды. Астаналық төрт жігіт қола жүлдеге қол жеткізді. 81 келіде Азамат Белгібаев өте жақсы өнер көрсеткен еді. Алайда бұл жігітіміздің жолын төрешілер қиды. Жартылай финалда қарсыласын ұтқанымен жеңісті Азаматтың қарсыласына беріп жіберді. Халықаралық турнирдің қола жүлдесін Нұрсұлтан Мұстафин /69кг/, Думан Алиев 60кг/ және Мирболат Тойтов /56кг/ сынды жігіттер иеленді.
     Қазір Астана қаласының боксшылары Қазақстан бокс федерациясы Кубогының кезекті матчына дайындыққа кірісіп кетті. Ширек финалда астаналықтар Шығыс Қазақстан командасымен кездеседі. Бұл жекпе-жектер 2 қазан күні Талдықорған қаласында өтеді.
